
唐詩選譯

風 /   李嶠作

解落三秋葉

能開二月花

過江千尺浪

入竹萬竿斜

送杜少府之任蜀川 / 王勃作

城闕輔三秦

風煙望五津

與君離別意

同是宦遊人

海內存佑己

天涯若比鄰

無為在歧路

兒女共沾巾

詠柳  賀知章作

碧玉妝成一樹高

萬條垂下綠絲緱

不知細葉誰裁出

二月春風似剪刀

回鄉偶書 賀知章作

少小離家老大回

鄉音無改鬢毛衰

兒童相見不相識

笑問客從何處來

登幽州台歌 陳子昂作

前不見古人

後不見來者

念天地之悠悠

獨愴然而涕下

頁一
望月懷遠  張九齡作

海上生明月

天涯共此時

情人怨遙夜

竟夕起相思

披衣覺露滋

不堪盈手贈

還寢夢佳期

答陸澧    張九齡作

松葉堪為酒

春來釀幾多

不辭山路遠

踏雪也相過

登鸛雀樓  王之煥作

白日依山盡

黃河入海流

欲窮千里目

更上一層樓

涼州詞 王之煥作

黃河遠上白雲間

一片孤城萬仞山

羌笛何須怨楊柳

春風不度玉門關

春曉  孟浩然作

春眠不覺曉

處處聞啼鳥

夜來風雨聲

花落知多少

頁二

過故人莊  孟浩然作

故人具雞黍

邀我至田家

綠樹村邊舍

青山郭外斜

開軒面場圃

把酒話桑麻

待到重陽

還來就菊花

宿建德江 孟浩然作

移舟泊煙渚

日暮客愁新

野曠天低樹

江清月近人

山中留客  張旭作

山光物態弄春暉

莫為輕陰便擬歸

縱使晴明無雨色

入雲深處亦沾衣

涼州詞   王翰作

葡萄美酒夜光杯

欲飲琵琶馬上催

醉臥沙場君莫笑

古來征戰幾人回

農家  顏仁鬱作

夜半呼兒趁曉耕

贏牛無力漸艱行

時人不識農家苦

將謂田中榖自生

頁三

